
PERCURSO VITAL E INTELECTUAL DUN GALEGUISTA EXEMPLAR

Xosé Raman Freixeiro Mato

Convécannos hoxe aqui a Real Academia Galega e a Irmandade Xuridica Galega
para homenaxearmos Sebastidn Martinez-Risco con motivo de se faceren 40 anos
do seu pasamento. Congratilome por iso e parabenizo as entidades convocantes.
Porén, non podo deixar de lamentar que se tardase tanto tempo en dedicar unha
lembranza a quen foi digno presidente da Academia durante 17 anos.

Porque Sebastian Martinez-Risco presidiu a entidade desde o 9 de outubro de
1960 até o dia mesmo da stia morte, o 24 de novembro de 1977. Mais non foi,
a meu ver, un presidente calquera. Foi o presidente que dotou de prestixio unha
institucién creada co labor abnegado de persoas boas e xenerosas, e que nas ddas
primeiras décadas da posguerra apenas conseguia sobrevivir, o que talvez non fose
pouco, na longa noite de pedra da ditadura franquista, co déspota liberticida con-
vertido en presidente de honra e con algin dos seus secuaces sentado nos bancos
da entidade. Nesas circunstancias fica claro que a Academia non podia ser aquela
“casa para a lingua galega” que sofiaran os devanceiros.

Sebastidn Martinez-Risco, que xa era membro correspondente da Academia
desde 1944 e que foi nomeado numerario en 1950, leu o seu discurso de ingreso en
1953 en lingua galega, algo nada habitual na altura, e en 1958 promoveu, como
académico, a revision das acepcidns pexorativas da voz “gallego” no dicionario
da Real Academia Espafiola, entre outras iniciativas. Baixo o seu mandato, e a
medida que o paso do tempo fa impondo o natural relevo dos membros corpora-
tivos, foise renovando a institucién coa entrada de persoas realmente implicadas
no uso e defensa da lingua galega, alén de comprometidas coa cultura da nacién,
algunhas delas anteriormente vitimas da represiéon que sufriran penas de cércere
ou de exilio. Non podo pararme en dar nomes, mais a renovacién foi importante
e vital para a institucién. S6 por iso Martinez-Risco é merecente dun posto de
honra entre os presidentes.

No entanto, pédense citar outros moitos méritos do seu mandato: a proxec-
cién exterior da Academia, a oficializacién en 1963 do 17 de maio como Dia das
Letras Galegas, a obtencién de fontes de financiamento, o proceso de negocia-
cién e feliz consecucion das instalacions en que agora se acha a entidade e nos
achamos nds neste momento, ou a aprobacién das primeiras normas ortogréficas e
morfoléxicas do galego en 1970 e 1971, a pesar de se ver frustrado o seu degorado

proxecto de publicar unha gramatica académica, obxectivo ainda hoxe non con-
seguido pola entidade.

Nado en Ourense o 19 de xaneiro de 1899, Sebastidn pertencia a unha familia
acomodada e de marcado caracter intelectual que contribufu para facer da cidade
das Burgas a Atenas da Galiza do seu tempo, lembrandomos o afortunado titulo
dun libro de Armando Fernandez Mazas. Sen que isto sexa un mérito directamente
atribuibel a el, Sebastian Martinez-Risco Macias era sobrifio por via materna do
grande humanista Marcelo Macfas, e curmén por via paterna de Vicente Risco. O
seu irman Manuel Martinez-Risco foi catedratico de Optica e Actstica nas uni-
versidades de Zaragoza e de Madrid, alén de deputado da esquerda nas Cortes da
Republica, morto no exilio cando era prestixioso investigador do Centro Nacional
de Investigacion Cientifica en Parfs; no epistolario de Otero Pedrayo e Sebastian
Martinez-Risco, que deberia sair do prelo este ano, incldense en apéndice unhas
cantas cartas de Manuel que pofien ao descuberto o tremendo drama do exilio
mesmo para quen posuia unhas condiciéns de vida privilexiadas con relacién 4
maioria das persoas transterradas.

Sebastian estudou o bacharelato no Instituto do Posio da sta cidade natal en
que tamén estudaran Otero e o seu irmin Manuel, e onde era director o seu tio
Marcelo Macias, catedrético de Literatura Preceptiva, e a seguir iniciou a carreira
de Dereito en Santiago de Compostela, que continuou en Zaragoza e terminou
en Madrid, a acompafiar asi 0 seu irman nos destinos que tivo como profesor
universitario. Foi un alumno brillante, como mostra o seu expediente académico
e como se reflectird na posterior carreira profesional, pois deseguida superou con
brillantismo as oposiciéns 4 carreira xudicial e, en 1924, obtivo o titulo de Xuiz
de Primeira Instancia e Instrucién. Exerceu nos xulgados de Pobra de Seabra, O
Barco de Valdeorras, Vilalba e A Corufia. Ascendido a maxistrado, desempefiou
esta funcién na Audiencia de Ourense, onde pediu a excedencia en 1944 para se
dedicar ao exercicio libre da avogacia na Corufia, cidade en que vai morar até o
seu pasamento.

A Guerra (in)Civil de 1936 sorprendérao de xuiz en Vilalba e ali tivo de pasar
por amargas experiencias da brutal represién da ditadura militar, coa cal sempre se
mostrou moi critico, dentro do seu comedido caracter. A ausencia dun verdadeiro
estado de dereito, que o obrigaba a administrar nos primeiros anos da posguerra
unha xustiza en que non acreditaba, debeu de exercer unha influencia decisiva no
abandono da carreira xudicial, como indirectamente se pode deducir da lectura
da stia interesante novela La tanza negra. Ejemplo y agonia del Juez Oria, publicada
nunha editora catald en 1943 e sobre a que manifestou o desexo de a reeditar
traducida para o galego.

© 2017. REAL ACADEMIA GALEGA. Boletin da Real Academia Galega, ntim. 378, pp. 441-447
442 ISSN: 1576-8767  ISSN-e: 2605-1680



Percurso vital e intelectual dun galeguista exemplar

Sebastidn Martinez-Risco foi sempre, alids, un verdadeiro animador da vida
cultural. En Vilalba, por exemplo, escribiu teatro para ser representado na vila,
axudou a fundar e dirixiu o Ateneo, organizou numerosas conferencias das pet-
sonalidades mais relevantes da cultura galega e mesmo impartiu aulas de Litera-
tura. Na Corufia presidiu a Coral Polifénica El Eco. E, alén disto, foi membro do
Consello de Administracién de Galaxia e do Consello de Direccién da Rewista de
Economia de Galicia, codirector (con Otero Pedrayo e Leandro Carré) da seccién
galega da revista portuguesa Quatro Ventos, colaborador da revista Scientia Iuridica
de Braga e do programa galego da BBC de Londres durante o periodo de 1950 a
1956, e membro do Consello Consultivo da Gran Enciclopedia Gallega. Presidiu
igualmente o Padroado do Museo Emilia Pardo Bazén e foi membro de ntimero
ou presidente de honra doutras corporaciéns. Ainda no mesmo ano do seu pasa-
mento le en galego o seu discurso de ingreso na Academia Galega de Xurispru-
dencia e Lexislacién, intitulado Proieccién da Abogacia na sociedade galega.

Martinez-Risco sentiu tamén desde moi novo a vocacién pola escrita literaria.
Con apenas 17 anos, sendo ainda estudante en Zaragoza, xa se iniciou no cultivo
da literatura mediante a publicacién de poemas na imprensa desta cidade. Tamén
se fixo colaborador habitual da de Astorga, onde pasaba os verans por seren de
alf stia nai e seu tio Marcelo; entre 1919 e 1923 escribe en La Esfera de Madrid.
Ainda que publica habitualmente poesia, tamén cultiva en ocasions a prosa e xa
en Zaragoza escribira unha obra de teatro en colaboracién co seu grande amigo
daquel tempo Camén Aznar; nesa mesma cidade pronuncia en 1917 unha confe-
rencia sobre Rosalia de Castro.

Porén, os seus primeiros libros non sairan do prelo até o inicio da posguerra:
La tanza negra e Trébol poético son ambos de 1943, mais neste mesmo ano tifia
preparada a edicién frustrada de La esquina amada coa metade dos poemas en
galego e cun prélogo de Cabanillas, obra que se acabard por publicar péstuma e
integramente en galego en 1980 co titulo de Do recuncho amado. O seu discurso
de ingreso na Academia, O sentimento da xustiza na literatura galega, fora lido en
galego no ano 1953, como xa se dixo, e esta lingua faise habitual na stia obra pos-
terior, que vai ficar reducida fundamentalmente 4 poesia, que nunca abandonou
embora o seu cultivo fose esporadico —véxase Nadalifias (1973) como exemplo—,
e nomeadamente ao ensaio de cardcter literario e xuridico, o xénero mais impor-
tante da stia producién.

Alén dos libros xa citados e de numerosisimos artigos, prélogos ou recensidns,
publicou algins opisculos que son resultado de palestras impartidas por el nos
foros mais diversos, como unha interesante e licida andlise sobre a perspectiva
historica e actual do galego, Presencia da lingua galega (1973), consecuencia dunha
intervencién no Circulo Mercantil e Industrial de Vigo, ou Conferencias encol de

Castelao, impartidas en Buenos Aires en 1975. E ainda ten obra inédita, como un
interesante Refraneiro xuridico galego que pagaria moito a pena que unha institu-
ci6n publica dese ao prelo.

Permitaseme falar agora un pouco da sia relacién con esa nacién galega espallada
polo mundo que se ve reflectida na sta abundante correspondencia. A repre-
sentacién da cultura galega que, en certo modo, asumiu ao acceder ao cargo de
presidente de Academia, e que el tan ben soubo dignificar, levouno a ser requirido
polo Centro Galego de Buenos Aires para impartir, con motivo da celebracion
das Xornadas Patridticas Galegas de 1961, un ciclo de conferencias en diferentes
centros da cidade bonaerense e tamén en Montevideo. Desas palestras, e tamén
da viaxe e das stas derivacions, dan testemufio moitas das cartas incluidas no
volume Onde ferve o amor por Galiza. Correspondencia do galeguismo do exterior con
Sebastidn Martinez-Risco (1942-1977), cuxo titulo tomei emprestado dunha carta
que Isaac Diaz Pardo escribe ao noso homenaxeado no ano 1955 desde a capital
portefia e que comeza asi: “Meu querido e ademirado amigo:/ Quero enviarlle
meu saudo dende istas terras nas que ferve o amor por Galiza”. Debo confesar
que esta expresion me impactou grandemente porque sintetiza o sentimento de
moitas persoas que, expulsadas dun modo ou doutro da sia terra pola inxustiza
da miseria ou da represion totalitaria, ainda tiveron a grandeza de loitaren por ela
e de sonaren cunha Galiza ceibe e digna, a se expresar con normalidade no seu
idioma propio.

As cartas seleccionadas para este volume corresponden ao periodo 1942-1977
e son 265, ben dirixidas a Martinez-Risco ou escritas por el, mdis outras cinco que
van en anexo. Todas son inéditas e tefien como fio de unién a relacién de Sebastian
(e da Real Academia Galega por extensién en moitos casos) con personalidades
de féra da Galiza e nomeadamente con personalidades galegas residenciadas no
exterior de modo permanente ou temporal, ora sexa no 4mbito peninsular (Barce-
lona, Madrid, Portugal), ora no europeo (Londres, Paris). Porén, as misivas mais
numerosas corresponden sen dibida 4s relaciéns coa emigracion e co exilio ame-
ricanos, onde cobran especial relevancia vultos principais da cultura galega como
Blanco Amor, Neira Vilas, Diaz Pardo, Nafez Baa, Emilio Pita, Alberto Vilanova,
Emilio Gonzélez Lépez, Lufs Seoane etc., a destacaren igualmente dirixentes da
colectividade galega en Buenos Aires ou noutras cidades da América.

A temitica dominante nas cartas é a proxeccién da cultura galega polo mundo,
o labor levado a cabo pola Academia Galega e a actividade galeguista que desen-
volven colectivos e persoas a nivel individual; ou, dito con outras palabras, a pre-
senza da Galiza no mundo e o traballo que na stia defensa realizan as colectividades
galegas; neste sentido, ocupan un papel destacado as duas visitas de Sebastian

a Buenos Aires e tamén a celebracién dos Xogos Froraes do Idioma Galego na
mesma cidade no ano 1968.

Toda esa correspondencia poste, a meu ver, unha grande importancia para un
mellor cofiecemento do autor que hoxe homenaxeamos e da cultura galega no
periodo da ditadura franquista, e presenta a vantaxe de nos ofrecer unha ampla
pluralidade de perspectivas sobre algtins eventos producidos nese periodo e sobre
ideas e proxectos arredor da cultura galega e do seu futuro que daquela estaban
en andamento no interior do pais e nomeadamente nas colectividades galegas do
exterior. Postien especial relevancia as formulacions de personalidades tan desta-
cadas como Isaac Diaz Pardo, Luis Seoane, Emilio Gonzélez Lépez, Xosé Nifiez
Bia ou Xosé Neira Vilas, que son autores dun importante ntimero de cartas.

Moitos deles foron auténticos embaixadores da cultura galega polo mundo:
Manuel Casado Nieto e Basilio Losada en Barcelona, Xosé Ramén Fernan-
dez-Oxea en Madrid, Santos Jinior, Oliveira Guerra ou Francisco José Velozo no
norte de Portugal, Alejandro Raimdndez en Londres, Emilio Gonzélez Lopez en
Nova lorque, Xests Canabal en Montevideo, Lufs Soto en México, Neira Vilas
na Habana, e, sobre todo, Isaac Diaz Pardo, Blanco Amor e Luis Seoane, entre
tantos outros, como o propio escritor arxentino Victor Lufs Molinari, en Buenos
Aires, a quinta provincia e capital cultural da nacién galega transterrada e negada
Nno seu propio territorio.

Como ese epistolario pon en evidencia, s6 se pode cualificar de produtiva a
primeira visita de Sebastidn Martinez-Risco 4 América en 1961, que deixa unha
fonda pegada entre a colectividade galega e que acrecenta o seu prestixio persoal.
A raiz dela, a Real Academia Galega recibird importantes achegas econémicas e o
presidente sera reclamado noutras ocasiéns. Ap6s se frustrar unha nova visita del
e de Otero Pedrayo a Buenos Aires en 1968 para oficiaren nos Xogos Floraes do
Idioma Galego, do que tratan varias destas misivas, Martinez-Risco realiza no ano
1975 unha viaxe 4 América para participar méis outra vez nos actos das Xornadas
Patridticas Galegas.

Esta derradeira viaxe levouse a cabo tamén na derradeira etapa da vida de
Sebastidn Martinez-Risco, cada vez mais entregado aos numerosos compromisos
coa cultura, 4 actividade intelectual e nomeadamente 4 Academia. E ainda tivo
tempo e vontade para se implicar e se comprometer na vida politica en momentos
convulsos e a0 mesmo tempo abertos & esperanza. Nas primeiras eleccions apds 40
anos de ditadura, celebradas no mesmo ano da stia morte, presentouse ao Senado
pola Candidatura Democratica Galega, a dar mostras evidentes, mdis unha vez,
do seu compromiso cos valores civicos e democraticos. E tivo forzas ainda para se
opor con decisién ao traslado dos restos mortais de Castelao, sempre fiel 4 memoria

do ilustre patriota. Disto d4 claro testemufio a carta 265, a dltima da serie que se
inclte no volume citado.

Desa admiracién e respecto por Castelao, polo seu pensamento e polo seu
legado histérico xa dera moitas mostras ao longo e largo da sta vida, como cando
en 1953 lle presta singular atencién no seu discurso de ingreso na Real Academia
Galega, cando en 1955 lle dedica un triptico de sonetos na revista bracarense
Quatro Ventos co titulo de “Ti que cruzache o mar (Sentindo na morte de Caste-
lao)”, cando en 1961 clausura as stas palestras en Buenos Aires con unha sobre
“O pensamento de Castelao”, cando xestiona por esa mesma altura a publicacién
pola Academia da conferencia “Humorismo. Dibuxo humoristeco. Caricatura”
con financiamento do Banco de Galicia de Montevideo a través de Xests Cana-
bal (como mostra a correspondencia antecitada), cando na viaxe de 1975 é Cas-
telao quen monopoliza todas as palestras que imparte e que hoxe podemos ler
no volume publicado polo Instituto Arxentino de Cultura Galega. Nunha carta
inédita de Virxinia Pereira, a vitva do ilustre politico nacionalista, a Sebastian,
de 4 de decembro de 1960, dille: “Non esquenzo a grande afinidade de ideaes, e
a moita estima que os xunguia aos dous”. Desa afinidade deixou constancia, con
certeza, 0 NOsO autor na stia obra e na sta vida.

Mais voltemos ao presente para irmos pondo fin a esta intervencién. No ano 2016
recén terminado a sociedade galega honrou as Irmandades da Fala no centenario
da stia creaciéon e homenaxeou Manuel Marfa como figura das Letras. En 2017
toca lembrarmonos de Carlos Casares con este mesmo motivo e de Pondal no
centenario da stia morte, entre outros eventos conmemorativos. Todas esas home-
naxes parecen xustas € mesmo necesarias para recuperarmos do esquecemento en
moitos casos € noutros para actualizarmos e aprofundarmos no cofiecemento de
personalidades que constitien parte fundamental do noso patrimonio cultural e
tamén da nosa historia colectiva como pobo. Por iso mesmo non tornaba xusto
continuarmos a nos esquecer doutra figura relevante das nosas letras e da nosa
cultura como é Sebastidin Martinez-Risco Macfas.

A xenerosidade no traballo, a ausencia de ambicidns persoais, o cardcter con-
ciliador e bondadoso, ben como 0 amor ao pafs e 4 sta lingua e cultura, marcaron
a traxectoria de Martinez-Risco como presidente da Academia, 4 que lle deu pres-
tixio e presenza publica. Importante foi tamén o seu labor de investigador e divul-
gador da nosa lingua e literatura, ben como do Dereito Civil Galego. No entanto,
hoxe pddese observar un xeral descofiecemento sobre a stia personalidade e sobre
a stia obra, de modo que se fai necesario o seu redescubrimento e actualizacién,
nun acto tamén de xustiza con quen entregou o mellor de si propio en defensa e

potenciacién do patrimonio colectivo dun pobo dado a esquecer os seus maximos
valedores.

A sociedade galega no seu conxunto, e a Academia tamén, tifian, pois, a
obriga moral de lembraren e honraren o autor hoxe homenaxeado. Non puido ser
en 1999, cando se facian os 100 anos do seu nacemento, nin en 2002 aos 25 do
pasamento. Ainda que con atraso, faise hoxe, cando outra institucién, a Depu-
tacién da Corufia, acaba de tirar do prelo unha extensa obra de correspondencia
que da fe documental dos moitos méritos que Sebastidn Martinez-Risco reunia
para se facer merecedor desta homenaxe. Con ela honramos a memoria do ilustre
xurista e escritor, mais tamén se honra a si propia a Academia, pois el fai parte
fundamental dela como un dos protagonistas principais da sda historia.

Eu, como modesto pesquisador do legado documental que nos deixou e admi-
rador da stia obra e da stia personalidade intelectual e humana, alégrome de que
esta homenaxe tefia lugar e dou os parabéns por ela 4s entidades convocantes,
agradecéndolles a oportunidade de intervir no acto. E non podo finalizar sen lle
agradecer igualmente 4 familia Martinez-Risco a confianza e amizade con que me
vén honrando desde hai anos. Por ela tamén me alegro especialmente da realiza-
cién desta homenaxe. Porque esta familia € fiel continuadora e leal custodia do
legado civico e galeguista de Sebastidn. Permitaseme que a singularice na persoa
que nos acompafa nesta mesa, Isabel Risco, toda corazén e entrega xenerosa na
procura da Galiza sofiada por seu avd, quen sen dibida se sentirfa moi orgulloso
dela.

Obrigado pola atencién e que este acto abra as portas a un mellor cofiece-
mento e recofiecemento do autor homenaxeado.

